
Rheoliadau Hylendid Bwyd (Cymru) 2006

RHAN IV
DARPARIAETHAU AMRYWIOL AC ATODOL

Pwer i ddyroddi codau arferion a argymbhellir

24.—(1) Caiff Cynulliad Cenedlaethol Cymru ddyroddi codau arferion a argymhellir o ran
gweithredu a gorfodi'r Rheoliadau Hylendid i fod yn ganllawiau i awdurdodau bwyd.

(2) Caiff yr Asiantaeth, ar 61 ymgynghori 4 Chynulliad Cenedlaethol Cymru, roi cyfarwyddyd
i awdurdod bwyd yn ei gwneud yn ofynnol iddo gymryd unrthyw gamau penodedig er mwyn
cydymffurfio 4 chod a ddyroddir o dan y rheoliad hwn.

(3) Drwy arfer y swyddogaethau a roddwyd iddynt gan neu o dan y Rheoliadau Hylendid, rhaid
i bob awdurdod bwyd—

(a) rhoi sylw i unthyw ddarpariaeth berthnasol mewn unrhyw god o'r fath; a

(b) cydymffurfio ag unrhyw gyfarwyddyd a roddir o dan y rheoliad hwn ac sy'n ei gwneud yn
ofynnol iddynt gymryd unrhyw gamau penodedig er mwyn cydymffurfio a'r cod hwnnw.

(4) Bydd unrhyw gyfarwyddyd o dan baragraff (2), ar gais yr Asiantaeth, yn gyfarwyddyd y
gellir ei orfodi drwy orchymyn mandadol.

(5) Rhaid i'r Asiantaeth ymgynghori & Chynulliad Cenedlaethol Cymru cyn gwneud cais o dan
baragraft (4).

(6) Cyn dyroddi unrhyw god o dan y rheoliad hwn, bydd Cynulliad Cenedlaethol Cymru yn rhoi
sylw i unrthyw gyngor perthnasol a roddir gan yr Asiantaeth.

Amddiffyn swyddogion sy'n gweithredu'n ddidwyll
25.—(1) Ni fydd swyddog i awdurdod gorfodi yn atebol yn bersonol am unrhyw weithred a
gyflawnir ganddo—
(a) wrth weithredu neu honni ei fod yn gweithredu'r Rheoliadau Hylendid; a
(b) o fewn cwmpas ei gyflogaeth,

os gwnaeth y swyddog y weithred honno gan gredu'n onest fod ei ddyletswydd o dan y Rheoliadau
Hylendid yn ei gwneud yn ofynnol iddo wneud hynny neu'n rhoi hawl iddo wneud hynny.

(2) Nid oes dim ym mharagraff (1) i'w ddehongli fel pe bai'n thyddhau unrhyw awdurdod gorfodi
rhag unrhyw rwymedigaeth mewn perthynas a gweithredoedd ei swyddogion awdurdodedig.

(3) Pan fo achos cyfreithiol wedi'i ddwyn yn erbyn swyddog i awdurdod gorfodi mewn perthynas
a gweithred a wnaed gan y swyddog hwnnw—

(a) wrth iddo weithredu neu honni ei fod yn gweithredu'r Rheoliadau Hylendid; ond
(b) ytuallan i gwmpas ei gyflogaeth,

caiff yr awdurdod indemnio'r swyddog yn erbyn y cyfan neu ran o unrhyw iawndal y gorchmynnwyd
i'r swyddog ei dalu neu unrhyw gostau y gall y swyddog fod wedi'u tynnu, os yw'r awdurdod hwnnw
wedi'l fodloni y credodd y swyddog yn onest fod y weithred y cwynir amdani o fewn cwmpas ei
gyflogaeth.

(4) Ymdrinnir & dadansoddydd cyhoeddus a benodwyd gan awdurdod bwyd at ddibenion y
rheoliad hwn fel swyddog i'r awdurdod, p'un a yw penodiad y swyddog yn benodiad amser-cyfan
neu beidio.

Dirymu dynodiadau a phenodiadau a'u hatal dros dro

26.—(1) Yn ddarostyngedig i baragraffau (2) a (3), caiff yr Asiantaeth ar unrhyw bryd ddirymu
neu atal dros dro—
(a) penodi milfeddyg swyddogol;
(b) dynodi milfeddyg cymeradwy; neu
(c) penodi cynorthwy-ydd swyddogol,
os yw'n ymddangos i'r Asiantaeth fod y person o dan sylw yn anffit i gyflawni unrhyw un o
swyddogaethau'r swydd honno o dan y Rheoliadau Hylendid.

(2) Pan fo'r Asiantaeth yn dirymu neu'n atal dros dro ddynodiad neu benodiad o dan baragraff (1),
rhaid i'r Asiantaeth, cyn gynted ag y bo'n ymarferol, roi i'r person y mae ei ddynodiad neu ei benodiad
wedi'i ddirymu neu wedi'i atal dros dro hysbysiad ysgrifenedig o'r rhesymau dros y dirymiad neu'r
ataliad dros dro a rhoi i'r person hwnnw gyfle—

(a) 1 gyflwyno sylwadau ysgrifenedig i'r Asiantaeth yngl*yn a'r dirymiad neu'r ataliad dros
dro; neu

(b) 1gael gwrandawiad gan berson a enwir gan yr Asiantaeth at y diben yn unol ag is-baragraff
(a) o baragraff (5).

(3) Rhaid i hysbysiad a roddir o dan baragraff (2) roi gwybod i'r person y caiff ei roi iddo—

(a) am ei hawl i gyflwyno sylwadau ysgrifenedig;

(b) ym mha ddull ac o fewn pa amser (heb fod yn llai nag 21 niwrnod o ddyddiad rhoi'r
hysbysiad) y caniateir i'r sylwadau hynny gael eu cyflwyno;

(c) am ei hawl i gael gwrandawiad; ac

(ch) ym mha ddull ac o fewn pa amser (heb fod yn llai nag 21 niwrnod o ddyddiad rhoi'r
hysbysiad) y caniateir iddo wneud cais am gyfle i gael gwrandawiad.

(4) Os bydd y person y mae ei ddynodiad neu ei benodiad wedi'i ddirymu neu wedi'i atal dros
dro yn cyflwyno unrhyw sylwadau (boed ar lafar neu mewn ysgrifen) o dan baragraff (3), rhaid i'r
Asiantaeth ailystyried a yw'r person hwnnw'n anffit i gyflawni unrthyw un o swyddogaethau'r swydd
y mae'n ei dal o dan y Rheoliadau Hylendid a rhaid iddi ailystyried cyn gynted ag y bo'n ymarferol
ei phenderfyniad i ddirymu neu atal dros dro'r dynodiad neu'r penodiad o dan baragraff (1) yng
ngoleuni'r sylwadau hynny.

(5) Pan fo person yn gofyn am gyfle i gael gwrandawiad yn unol ag is-baragraff (6) o baragraff
2)—
(a) rhaid i'r Asiantaeth enwi person i benderfynu'r mater o'r rhestr a sefydlwyd o dan baragraff
(6);
(b) rhaid i'r person a enwir felly gyflwyno hysbysiad i'r person sy'n gofyn am gyfle i gael
gwrandawiad ac i'r Asiantaeth, yn thoi gwybod iddynt am amser y gwrandawiad (a'r amser
hwnnw heb fod yn llai nag 21 niwrnod o ddyddiad rhoi'r hysbysiad); ac

(c) rhaid i'r person a enwir felly hysbysu o fewn 21 niwrnod i'r gwrandawiad y person sy'n
gofyn am gyfle i gael gwrandawiad a'r Asiantaeth 0'i benderfyniad.

(6) Rhaid it Asiantaeth sefydlu a chadw rhestr o bobl y caniateir eu henwi at ddibenion
y rheoliad hwn a rhaid iddi ymgynghori a'r cyrff hynny y mae'n ymddangos iddi eu bod yn
cynrychioli milfeddygon swyddogol, milfeddygon cymeradwy a chynorthwywyr swyddogol gan
gynnwys unrhyw berson ar y rhestr.

Bwyd nad yw wedi'i gynhyrchu, wedi'i brosesu nac wedi'i ddosbarthu yn unol a'r
Rheoliadau Hylendid

27.—(1) Wrth arolygu unrhyw fwyd, caiff swyddog awdurdodedig i awdurdod gorfodi ardystio
nad yw wedi'i gynhyrchu, wedi'i brosesu nac wedi'i ddosbarthu yn unol a'r Rheoliadau Hylendid.

(2) Pan fo unrhyw fwyd yn cael ei ardystio fel a grybwyllwyd ym mharagraff (1), ymdrinnir ag ef
at ddibenion adran 9 o'r Ddeddf fel bwyd sy'n methu a chydymffurfio a gofynion diogelwch bwyd.

(3) Pan fo unrhyw fwyd a ardystiwyd fel a grybwyllwyd ym mharagraff (1) yn rhan o swp, lot
neu lwyth o fwyd o'r un dosbarth neu ddisgrifiad, rhaid i'r holl fwyd yn y swp, y lot neu'r llwyth, hyd
nes y profir ei fod wedi'i gynhyrchu, wedi'i brosesu neu wedi'i ddosbarthu yn unol a'r Rheoliadau
Hylendid, gael ei drin at ddibenion paragraff (2) fel bwyd sydd wedi'i ardystio felly.

Cyflwyno dogfennau

28.—(1) Caniateir i unrhyw ddogfen y mae'n ofynnol neu yr awdurdodir ei chyflwyno o dan y
Rheoliadau hyn i weithredydd busnes bwyd gael ei chyflwyno—

(a) drwy ei thraddodi i'r person hwnnw;

(b) yn achos cwmni corfforaethol neu gorff corfforaethol, drwy ei thraddodi i'w ysgrifennydd
yn swyddfa gofrestredig neu brif swyddfa y cwmni neu'r corff hwnnw, neu drwy ei hanfon
mewn llythyr rhagdaledig a gyfeirir at yr ysgrifennydd yn y swyddfa honno; neu

(c) yn achos unrhyw weithredydd busnes bwyd arall, drwy ei gadael neu ei hanfon mewn
llythyr rhagdaledig a gyfeirir at y gweithredydd yn ei breswylfan arferol neu ei breswylfan
hysbys ddiwethaf.

(2) Pan fo dogfen i'w chyflwyno i weithredydd busnes bwyd o dan y Rheoliadau hyn ac nad
yw'n rhesymol ymarferol darganfod enw a chyfeiriad y person y dylid ei chyflwyno iddo, neu pan
fo mangre'r gweithredydd busnes bwyd heb ei meddiannu, caniateir i'r ddogfen gael ei chyflwyno
drwy ei chyfeirio at y gweithredydd busnes bwyd o dan sylw yn ei swyddogaeth fel meddiannydd
y fangre honno (gan ei henwi), ac

(a) drwy ei thraddodi i ryw berson arall yn y fangre; a

(b) osnad oes unrhyw berson arall yn y fangre y gellir ei thraddodi iddo, drwy osod y ddogfen,
neu gopi ohoni, ar ryw ran amlwg o'r fangre.

Swmpgludo olewau hylifol neu frasterau hylifol ar longau mordwyol a swmpgludo siwgr crai
dros y mér

29. Mae Atodlen 3 (swmpgludo olewau hylifol neu frasterau hylifol ar longau mordwyol a
swmpgludo siwgr crai dros y mor) yn effeithiol.

Gofynion rheoli tymheredd
30. Mae Atodlen 4 (gofynion rheoli tymheredd) yn effeithiol.

Y modd y mae'r cynhyrchydd yn cyflenwi'n uniongyrchol feintiau bach o gig o ddofednod a
lagomorffiaid a gigyddwyd ar y fferm

31. Mae Atodlen 5 (y modd y mae'r cynhyrchydd yn cyflenwi'n uniongyrchol feintiau bach o gig
o ddofednod a lagomorffiaid a gigyddwyd ar y fferm) yn effeithiol.

Cyfyngiadau ar werthu llaeth crai a fwriedir ar gyfer ei yfed yn uniongyrchol gan bobl a
diwygiadau i Reoliadau Labelu Bwyd 1996

32.—(1) Mae Atodlen 6 (cyfyngiadau ar werthu llacth crai a fwriedir ar gyfer ei yfed yn
uniongyrchol gan bobl) yn effeithiol.

(2) Ym mharagraff (1) o reoliad 31 o Reoliadau Labelu Bwyd 1996(1) dileer y geiriau “Subject
to paragraph (3) of this regulation, and except” a rhoi'r gair “Except” yn eu lle.

(3) Ym mharagraff (2) o reoliad 31 o Reoliadau Labelu Bwyd 1996 dileer y geiriau “Subject to
paragraph (3) of this regulation, in” a rhoi'r gair “In” yn eu lle.

(4) Ym mharagraffau (1) a (2) o reoliad 31 o Reoliadau Labelu Bwyd 1996, yn union ar 61 y
geiriau “harmful to health.” rhodder y geiriau “The Food Standards Agency strongly advises that
it should not be consumed by children, pregnant women, older people or those who are unwell or
have chronic illness.”.

(5) Dileer paragraff (3) o reoliad 31 o Reoliadau Labelu Bwyd 1996.

Diwygiadau canlyniadol

33.—(1) I'r graddau y maent yn gymwys o ran Cymru, diwygir yr offerynnau a bennir yn Atodlen
7 i'r graddau a bennir yno.

(2) Yn lle Nodyn 3 yn Atodlen 1 i Reoliadau Llaeth Cyddwys a Llaeth Sych (Cymru) 2003(2)
(cynhyrchion llaeth sydd wedi'u dadhydradu a'u preserfio yn rhannol neu'n llwyr a'u disgrifiadau
neilltuedig) rhodder y Nodyn canlynol—

“3. Llwyddir i breserfio'n cynhyrchion dynodedig—

(a) drwy drin & gwres ar gyfer y cynhyrchion y cyfeirir atynt ym mharagraff 1(a) i
(ch) o golofn 1 yn yr Atodlen hon;

(b) drwy ychwanegu swcros ar gyfer y cynhyrchion y cyfeirir atynt ym mharagraff
1(d) i (e) o golofn 1 yn yr Atodlen hon; a

(¢) drwy ddadhydradu ar gyfer y cynhyrchion y cyfeirir atynt ym mharagraff 2 o'r
Atodlen hon.”.

Dirymiadau

34.—(1) Dirymir Rheoliadau Hylendid Bwyd (Cymru) 2005.

(1) 0.S.1996/1499.
(2) 0.8.2003/3053 (Cy.291), a ddiwygiwyd gan O.S. 2004/2731 (Cy.238).

